
IRITZIA

N ola izango da ba berdin irabaztea edo

galtzea?» esan zidan taldeko beste ume

baten aitak, haserre baino harrituago.

Futbolean ari ziren, jakina. Eta ikusleeta-

ko bat baino gehiago su batean gola jaso berritan,

mutil kozkorrak animatu beharrean neurriz kanpo es-

tutuz. Mutikoak ziren, jakina. Uzteko lasai esan nien,

jolasean ari zirela, ondo pasatzea zela garrantzitsue-

na (eta inork minik ez hartzea, isildu nuen), irabaztea

edo galtzea zela gutxienekoa, berdin ziola.

Ia bi hamarkada geroago egoera berean hitz berbe-

rak esango nituzkeela uste nuen. Beste guztiei ere an-

tzekoak entzuten nizkien hasiera hartan. Futbolak

zenbat balore dituen. Kirola dela, ondorioz, osasun-

tsua. Talde-kirola dela, ondorioz, talde-lanerako lezio

paregabeak jasotzeko baliagarria. Konpromisoak eta

ardurak bere gain hartzen ikasten dutela umeek. Eta

solidaritatea, eskuzabaltasuna, kiroltasuna, diziplina

eta jada ahaztuak ditudan beste antzeko gezur asko

ere bai. Garai hartan ezagutu nituen semeak hasiera-

tik jokatzen ez zuelako mindutako gurasoak, hain

ondo ari zena baldarrago batengatik aldatu izanaga-

tik mindutako gurasoak eta konta ezin litezkeen beste

arrazoi askorengatik mindutako gurasoak. Haiek ba-

zekiten ez ziola berdin.

Gizondu ziren mutikoak. Ez dakit noiz ulertuko ote

zuten esaten eta eskatzen zitzaienaren arteko aldea

irabaztetik galtzerainokoa adinakoa zela. Ez dakit

inoiz ulertu ote duten. 

Gaur zortzi itzaletan eserita ere ideiak urtzeko mo-

duko bero saparekin inguruko mendi tontorretan

gora eta behera korrika ibilitakoei begira egon nin-

tzen. Gehienak, eskumuturreko erlojua ez beste ezer

eta ez inor ikusteko ahalmenik gabe iritsi ziren helmu-

gara. Pertsona helduak, denak. Etxetik irten aurretik

esango zioten beren buruari ondo pasatzea zutela

helburu (eta minik ez hartzea). Aurreko astetan erre-

pikatu egingo zuten noiz edo noiz, komenigarria dela-

ko gezurrak, zeure buruari esandakoak batez ere, si-

nistarazteko. 

Aldea dago futboletik mendi lasterketetara. Hori nik

ere badakit. Itsu, mutu eta izerdi patsetan helmugara

heldutako haiek guztiek badakite onenak izanda ere

ez direla sekula aberastuko. Ez dira konparagarriak.

Lasterkariek beren buruarekikoa dute lehia, besteren

aurkakoa baino gehiago. Eta hala ere. 

Arrazoi eman beharko diot azkenean irabaztea

edo galtzea ez dela berdin zioen hari. Ez da futbola-

ren gaitza. Futbolaren gaitza neurrigabetasuna da.

Gainontzekoak, beste edozein kiroletan ere antzeko-

ak. 

Lehiak harrapatzen gaitu. Lehiak erakartzen. Dene-

an. Horregatik bizi gara galtzaile.

ARANTXA ITURBE
IRRATILARIA

Irabaztea 
edo galtzea

Lehiak harrapatzen gaitu.
Lehiak erakartzen. 
Denean. Horregatik 
bizi gara galtzaile.

ERREPORTAJEA

KULTUR TALDEAK,
KULTURA GELDITU
EZ DADIN
Ibarrako Hauspoa kultur elkarteak 23 urte daramatza kulturaren 
inguruan lanean, eta pandemiak hainbat ekintza egitea eragotzi badie
ere, lanean jarraitzeko gogoz dira; esaterako, uztailaren 9rako, ‘ED3
Akustikoan’ ikuskizuna dakarte Ibarrara. Aurreratu dute irailean 
Piperraren Azoka antolatzeko asmoa dutela, modu xumeagoan bada ere.

Irati Saizar Artola

K ultur ekintzak antolatzeko sortutako tal-

deak dira kultur elkarteak. Eta helburu be-

rarekin sortu zen duela 23 urte Hauspoa

kultur elkartea, Ibarran. Ordutik, hamaika

ekitaldi antolatu dituzte herrian eta herritarrentzat; ba-

tzuk egonkortuta dituzte, nahiz eta, azken urte hone-

tan ez duten aukerarik izan behar bezala egiteko.

1998an, Tolosan Kilometroak ziren ospatzekoak,

eta antolatu ahal izateko Ibarrako elkarteei laguntza

eskatu zitzaienean hasi zen forma hartzen Hauspoa,

Txibi Uberetagoena lehendakariak honela azaldu du:

«Herrian kilimak kultur taldea zegoen aurretik, udale-

tik sortutako taldea zen, eta hura desagertzean, Kilo-

metroak iritsi ziren, eta baliatu egin genuen kultur tal-

de bat sortzeko, herriko eragile eta elkarteak elkartu-

ko zituena». 

Taldearen sorreran, herriko elkarte bakoitzetik or-

dezkari bana elkartzen hasi ziren. Urte batzuetan ze-

har mantendu ahal izan zutela dinamika hori azaldu

du Onintza Aranalde Hauspoa elkarteko lehendaka-

riordeak, baina, pixkana «indarra galtzen» joan dela.

Gaur egun, elkarteetako ordezkari bakan batzuk dire-

la azpimarratu du Aranaldek, eta norbanako gehiago

dira taldea osatzen dutenak. «Berez, herriko elkarte

guztien elkartea da».

Urtean zehar, ekitaldi jakin batzuk antolatzen ditu

Hauspoa kultur elkarteak, eta horrek, egonkortasuna

ematen dio taldeari, Aranalderen arabera: «Bospasei

ekintza urtero egiten ditugunak dauzkagu, eta horri

esker mantentzen da taldea, aitzakia izaten dugu el-

kartzeko, bai antolatzeko, eta baita egin ondorenean

balorazioa egiteko ere». 

Uztailaren 9rako ari dira hurrengo ekintza presta-

tzen. Tartean teatroa konpainiaren eskutik, ED3 Akus-

tikoa ikuskizuna izango da Ibarran, 22:00etan. «Urte-

an zehar sortzen dira horrelako ekintzak, eta koka-

tzen ditugu gure egutegian; aurten, festarik ez dugu

izango eta herri antzerkia behintzat ezingo dugu au-

rrera atera, ea bertso saioa antolatzeko moduan ga-

ren», dio Uberetagoenak. Izan ere, bi hitzordu horiek

dira Hauspoa kultur elkartearen ardura nagusiak San

Bartolome jaietan.

Hala ere, iaz egin ez zuten urteroko ekintza bat

prestatzen hasiak dira irailerako: Piperraren Azoka.

«Saiatzen ari gara gauzak antolatzen; izan ere, uztea

oso erraza da, baina gero berriro hartzea kosta egiten

da; modu xumeago batean bada ere, gauzak antola-

tzen jarraitu nahi dugu, jendea aktibo mantentzeko».

Herriko festa eta iraileko azokaz gain, babarrun ja-

tea, Olentzero eta Mari Domingiren jaitsiera, Santa

Eskea, Kaldereroak edota San Joan sua antolatzen di-

tuzte, urtero. «Korrika edo halakoren bat badago ere,

kasu berezia egiten saiatzen gara, eta gero, sortzen

diren ekintzak antolatzen ditugu».

Gazteei begira 

Hauspoa elkarteko kideen adinaren bataz bestekoa

«50 urtetik gorakoa» dela dio Aranaldek, barrez, bai-

na kezkatuta. «Orain hasi dira gazte batzuk ingura-

tzen eta guk gazteek ere gauzak antolatzen ikas de-

zatela nahi dugu». Hala ere, uste dute gauzak antola-

tzerako orduan erakunde aldetik erraztasunak jarri

behar direla, oztopoak baino; izan ere, «eskakizun for-

malak geroz eta zorrotzagoak dira». 

Hauspoaren helburuen artean dago orain, belaunal-

di berriei bide eman eta irakastea: «Proposamenak

20
19

ko
 ja

ie
ta

ko
 k

al
e 

an
tz

er
ki

ko
 ir

ud
ia

, H
au

sp
oa

 k
ul

tu
r 

el
ka

rt
ea

re
n 

es
ku

tik
 . 

I. 
U

RK
IZ

U

ekartzeko esaten diegu eta antolatzen saiatzeko, gu

ondoan izango garela eta baliabide logistikoak jarriko

ditugula; bidea erraztu nahi diegu». 

Tolosaldera begira 

Eskualdeko kultur taldeek elkar ezagutzea nahiko lu-

kete Hauspoa elkarteko ordezkariek, elkar laguntze-

ko: «Faltan botatzen dugu elkarren arteko harreman

bat ez egotea, agian, elkarlanean agenda bat osatu

daiteke, edota bakoitzak bere herriko agenda egiten

badu ere, zabalpena egingo genuke gainerako herrie-

tan». Saretzeko saiakera egitea egoki ikusten dute,

Tolosaldeko kultur taldeak noizbehinka elkartu eta as-

moak elkarbanatzeko. «Ikusita geroz eta zailtasun

gehiago daudela gauzak antolatzeko, momentua izan

daiteke elkarri laguntzeko». 

IRAGARKI LABURRAK

Zure iragarki laburra argitaratzeko 
Deitu 943 65 56 95 zenbakira, idatzi ataria@ataria.eus helbidera edo pasa ATARIA-ko bulegotik. 

Iragaki guztiak iragarkilaburrak.eus-en.

ELKARRIZKETA

«Herria biltzeko
eta harremanak
egiteko tokia da»
ITSASLORE YARZA ETA GORKA MURUA 
IRURAKO KULTUR MAHAIKO KIDEAK

Irurako eragileek antolatutako ekitaldiak 
koordinatu eta askotariko jarduerak sustatzeko
zeregina du kultur mahaiak; inoiz baino 
ekitaldi gehiago antolatu eta herritarren arteko
sarea sendotzeko balio izan du ekimenak

Jon Miranda 

Herrian abiatu duten dinamikarekin gustura agertu dira

Gorka Murua Makuso (Irura, 1976) alkatea eta Itsaslore

Yarza Lopez (Gallarta, 1982) herritarra. Irurako Kultur

Mahaiak bizitza luzea izatea espero dute. 

Non du sorburua Irurako Kultur Mahaiak?  

Gorka Murua: Iruran beti funtzionatu izan du jai batzor-

deak, baina konturatuta geunden aspaldian formatu

hori agortuta zegoela. Duela urtebete pasatxo zerbait

berria egitea pentsatu genuen. Irura Bizi elkartea ere

orduantxe sortu zen eta egokia ikusi genuen beste era-

gileekin, kultur eta kirol elkarteekin harremanetan jarri

eta zerbait amankomuna sortzea. Elkartuz iruditzen zi-

tzaigun gauza politak egin zitezkeela eta eragileei an-

tolatutako ekimen horien zabalkundea egiteko bitarte-

ko bat eskaintzen geniela, joan den udazkenetik hilero

ateratzen dugun aisialdi gida delakoarekin.  

Itsaslore Yarza: Niretzako oso interesgarria da. Bi urte

daramatzat Iruran bizitzen eta lagunek hitz egin zida-

ten lehen aldiz kultur mahaiaz. Ekimen bikaina iruditzen

zait eta ni harrituta nago horrelako herri txikia izanik

zenbat gauza antolatzen diren Iruran. Mahaia izugarri-

ko hauspoa da kultur jarduera sustatzeko.    

Nola koordinatzen zarete kultur mahai horretan?

I. Y.: Bilerak hilean behin antolatzen ditugu eta modu

oso naturalean ematen dira. Ezer behartu gabe. Nik

gehien estimatzen dudana da presio gabe aritzen gare-

la. Askatasun hori sentitzeak izugarrizko lasaitasuna

ematen dit. Arnas hori edukitzea beharrezkoa iruditzen

zait ideia batek aurrera egin dezan. Eragile bakoitza ez

dago zerbait antolatzera derrigortuta. Ez badu ezer an-

tolatzen ez da ezer pasatzen.

G. M.: Eta kuriositatez, zerbait paradoxikoa pasa da

pandemia garaian. Herri gehienetan kultur emanaldiak

gutxitu badira, Iruraren kasuan alderantziz gertatu da.

Kultur ekitaldi gehien antolatu diren hilabeteak izan

dira hauek. 

I. Y.: Uste dut nabari zela gogoa. Jendeak nahi eta be-

har zuen kultura, mugimendua eta herria elkartzeko

okasioak ugaritzea.

G. M.: Agintariek jarri dituzten neurriek ere mesede

egin digutela esango nuke. Mugikortasuna mugatuta

egon denez, herriko jende asko bertan geratu eta ger-

turatu egin da antolatutako ekitaldietara.   

Zenbat eragilek hartzen duzue parte mahaian?

G. M.: Ametsa pilota elkartea, Irura Bizi, ikastola, haur

eskola, Lats dantza taldea, Irura Moretuz, Eguzki Goxo

abesbatza, Eguzki Txoko erretiratuen elkartea, Irurako

Gazte Asanblada, odol emaileen elkartea, herriko ta-

bernariak biltzen dira mahaian, udalarekin batera. 

I. Y.: Nik esango nuke Irura oso herri irekia dela eta as-

Itsaslore Yarza herritarrak eta G
orka M

urua alkateak Irurako Kultur M
ahaian hartzen dute parte.J. M

.

ELKARRIZKETA

kotarikoa gainera. Ez duzu talde bezala antolatuta

egon behar zure ekarpena egin ahal izateko. Nik, adibi-

dez, udalean proposatu nuen maitasun irakurketa talde

bat martxan jartzeko asmoa eta handik liburutegira eta

kultur mahaira bideratu ninduten. Eta nik han sentitu

dudana izan da taldearen babesa. Proposamena bota

eta arin saiatzen gara ekitaldi hori egutegian txertatzen

eta toki bat bilatzen. Nire bizipenetik oso erraza izan da

taldean sartzea eta jarraitzera bultzatu nau babes ho-

rrek. Herria biltzeko eta harremanak egiteko toki bat da.

G. M.: Herriak berak duen erronka du kultur mahaiak.

Irurara jende asko etorri da bizitzera, atzerritik bezala

inguruko herrietatik eta mahaiak erraztu dezake he-

mengo bizitzarako sarrera. Belaunaldi artekotasuna ere

garrantzitsua iruditzen zaigu. Erretiratuekin batera

gazte asanbladakoek parte hartzen dute kultur ma-

haian, esate baterako. Kontsumitzaile izatetik antola-

tzaile izatera pasa gara eragileak, antolakuntzan modu

aktiboagoan ari gara parte hartzen. Aberasgarria da,

horrek suposatzen duelako udalak antolatu dezakee-

naz gainera, herri mailan gihar bat egongo dela etorki-

zunean kultura sustatzeko.

I. Y.: Gainera, koordinatuta egonik ekitaldi ezberdinak

egun berean pilatu beharrean denboran banatzea ekar-

tzen du mahaiak. Uste dut elkarri indarra ematen dio-

gula kultur egitasmoetan aurrera egiteko. Taldean lan

egiteak hori dakar. Udaletik antolatzen bada, badirudi

goitik behera egiten ari garela gauzak, baina kultur ma-

haiak horizontal bihurtzen ditu kultur egitasmoak.

Zein balio du Iruran horrelako ekimen bat egoteak?  

G. M.: Besteak beste esango nuke orain arte kultur eki-

taldiak data jakinekin lotuta antolatzen zirela. Urte oso-

an zehar zabaltzea ekarri du kultur mahaiaren jardunak.

Orain hilero egoten dira ekitaldiak. Festetako eta beste

urteroko ekitaldietarako diru sailak ezabatu gabe, uda-

letik diru partida bat jarri dugu kultur mahaiaren bitar-

tez ekitaldiak antolatzeko. Tabernariak ere lagundu nahi

izan ditugu eta uztailerako esate baterako, haiekin el-

karlanean bi DJ emanaldi antolatuko dira. Elkar lagundu

dezakegula ikusten dugu, denen mesederako baita he-

rri biziagoa bat izatea. Jendea oso eskertuta dago. 

I. Y.: Jendeak uste du herri txikiak itxiak direla. Nik ez

dut hori batere nabaritu Iruran. Oso herri integratzailea

da, aniztasuna agerian dago. Erraza da kanpotik iritsi

eta gustura sentitzea bertan. Kulturan interes pixka bat

edukiz gero, mahaian zeure burua eroso sentitzea erra-

za da. 

Zein erronka ikusten dituzue aurrera begira?

G. M.: Orain arte gehienbat kultur ekitaldiak antolatzera

mugatu gara. Baina etorkizunean hausnarketa proze-

suak mahaitik abiatzea nahi genuke. Zein kultura mota

eskaini nahi dugun herrian, zein gabezia dagoen azpie-

gitura aldetik, herriko beharrak zein diren aztertzeko

gune bat izan daiteke Irurako Kultur Mahaia.

I. Y.: Iruditzen zait askotan kulturari buruz pentsatzen

dugunean, erakusketak, museoak, dantza eta musika

etortzen zaizkigula soilik burura. Iruran hori gainditzea

ere lortu dugu, letretara zabaldu dugu maitasun irakur-

keten taldearen bitartez eta Pote Filosofikoa ere antola-

tu genuen herrian. Polita izan da bide berriak urratzea.

WATTARIA

O hikoa da baterien inguruan hitz egite-

rakoan ondoko esaldia entzutea:

«Energia gehiago behar omen da litio-

ioi bateria bat egiteko eta kutsagarria-

goa omen da gero bere erabileran ‘aurrezten’ dena

baino». Ez naiz aditua fabrikazio

kontuetan, baina oker ez banago

baieztapen hori ez dago errealita-

tetik urruti. Izan ere, hainbat mate-

rial lortzea eta jatorritik garraia-

tzea ez dira oso prozesu berdeak.

Gainera, material hauek industrialki

tratatzeko produktu kimiko toxiko-

ak erabiltzen dira. Ez da, beraz,

produktu garbi bat. Hala ere, badaude hainbat estra-

tegia arazo honi aurre egiteko.

Lehena, baterien berrerabilpenean oinarritzen da.

Ea azaltzen dudan adibide erraz batekin: autoa mu-

gitzeko energia handia behar da, baina gure egune-

rokoan erabiltzen ditugun beste

gailu askok ez dute horrenbeste

energia behar. Normalean, bateria

baten bizitza, hasierako iraupena-

ren %80ra murriztean amaitzen da.

Erabiliaren erabiliaz, iraupena jais-

ten joaten da: %100ean hasi eta,

erabilera bakoitzean, gutxituz. On-

dorioz, errekargarik gabe 500 km

IMANOL LANDA
MEDRANO
CIDETEC 

FUNDAZIOKO 
IKERTZAILEA 

Hainbat material
lortzea eta 
jatorritik 
garraiatzea 
ez dira oso 
prozesu berdeak

Bateria 
berdeagoak

a008-009_ataria_Maquetación 1  2021/06/14  10:32  Página 1



09

WATTARIA

egiteko gai den auto baten bizitza 400 km soilik egi-

teko gai denean amaitzen da. 

Autoen litio-ioi bateria handiak bateria txikiak el-

karrekin konektatuta osatzen dira. Zergatik ez hartu

hil berri den auto-bateria handi hori, ireki, eta osa-

tzen duten bateria txiki horiek energia behar txikia-

goak dituzten gaietarako erabili?

Zergatik ez erabili bateria txiki ho-

rietako bat bizikleta elektriko bate-

rako, beste batzuk gurpildun auto

baterako, eta besteren bat xurga-

gailu adimendua mugiarazteko?

Edo kontrako estrategia jarrai ge-

nezake: jaso ditzagun 50 autoren

bateriak, konekta ditzagun elkarre-

kin, eta erabil dezagun super-bate-

ria hori energia sarean arazoak

daudenean (ekaitza dagoenean,

adibidez) gure instalakuntzak inda-

rrean jarrai dezaten energia sarea konpontzen den

bitartean. Berrerabilpenaren estrategiarako, hala ere,

beharrezkoa da bateriaren erabilera arduratsua izan

dela bermatzea: erabilera gogorra izan badute eta

kaltetuta badaude, arriskutsua izan daiteke hauek

berrerabiltzea.

Bigarren estrategia, berrerabilpenaren ostean ere

balio duena, materialen birziklapena da. Demagun

gure telefonoaren bateriarenak egin duela, eta ezin

dela beste ezertarako erabili: zergatik ez bateria ho-

riek birziklapen planta batera eraman eta bertan in-

dustrialki tratatu litioa, kobaltoa, nikela, grafitoa eta

beste hainbat osagai kritiko berreskuratzeko? Izan

ere, aurreko Wattarian aipatu bezala, material hauek

lortzea gatazkatsua eta garestia da. Bateriak agortu

ondoren materialok berreskuratzea garrantzitsua da,

alde batetik, bateria berriak sortu ahal izateko eta,

bestetik, hondakin gutxiago sor-

tzeko. Izan ere, birziklatu ezean,

bateria hauek zabortegi batean

amaituko dute.

Aipatutako adibide hauetan ma-

terialen bizitza luzatzen da: mate-

rialak behin erauzita hainbat bizi-

tza izan ditzakete, lehenik berrera-

bilita eta ondoren, gehiago

berrerabili ezin direnean, birzikla-

tuta. Estrategia hauek jarraituta

aurrerapauso handia emango da

jasangarritasunaren alde.

Materialak behin
erauzita hainbat 
bizitza izan 
ditzakete, lehenik
berrerabilita eta
ondoren, gehiago
berrerabili ezin 
direnean, 
birziklatuta

BIZITZEN 
JARRAITZEKO
LAGUNTZA 

Irati Saizar Artola

B i egun barru, igandean, izango da Na-

zioarteko Errefuxiatuen Eguna. Mun-

duan geroz eta pertsona gehiago dau-

de beren jatorrizko herrialdetik ihes

egitera behartuta. Beren bizitza arriskuan dute,

arrazagatik, erlijioagatik, nazionalitateagatik, gi-

zarte-talde jakin batekoa izateagatik edo iritzi po-

litikoengatik jazarriak izan daitezkeelako. Eta

bada eskualdean horrelakorik. Besteak beste, To-

losako Zuloaga Txiki aterpetxea dago prestatuta

Gaur egun, hogei pertsona daude harreran Tolosako Zuloaga Txiki 
aterpetxean; arreta, orientazioa eta laguntza eskaintzen diete 
bestelako baliabiderik ez duten migratzaile, errefuxiatu eta 
aberrigabeei. Abuztuan bi urte egingo ditu zentroak zabalik. 

a010-019_ataria_Maquetación 1  2021/06/17  11:09  Página 1



11

harreran nazioarteko babesa eskatu dutenak eta

egoera bereziki ahulean dauden migratzaileak har-

tzeko, eta gaur egun, hogei per-

tsona daude bertan.

Erromesen etxea izatetik, harre-

ra zentroa izatera pasa da Zuloa-

ga Txiki. 2019ko abuztu amaieran

zabaldu zituen bere ateak, eta

guztira 35 pertsonei arreta emate-

ko gaitasuna du. Tolosako Udalak

CEAR-Euskadiri egindako lagape-

na izan da, azken honek kudeatu

dezan. 2020an, 68 pertsonei eman zitzaien arreta,

eta 2021ak orain arte eman duen honetan, 38 per-

tsona hartu dituzte. Zabaldu zenetik, guztira, 22

nazionalitatetako 112 pertsonek erabili dute balia-

bide hori. 

Harrera zentroak atsedenerako, babeserako eta

berrosatzeko leku bat eskaintzen duela azaldu du

Arantza Chacon Zuloaga Txikiko zuzendariak. Ho-

rrez gain, ordea, nazioarteko babesa eskatzeko

beharrezkoa den laguntza juridikoa eskaintzen

dute, eta osasun eta formaziorako eskubideak ere

eskuratzen laguntzen dute. «Bizikidetza zubiak

eraikitzen saiatzen gara, Euskal Herrian sortu nahi

dugun gizarte eredua moldatzeko». 

Zuloaga Txiki aterpetxeak bi eraikin ditu: bate-

an, jangela, sukaldea eta erabilera anitzeko solairu

bat dute, tailer ezberdinak egin ahal izateko. Are-

to horretan dituzte arropa garbitzeko garbigai-

luak ere. Beste eraikinean, aterpetxea dute, logela

eta komunekin. 6-12 pertsonen-

tzako logela partekatuak ditu,

eta goiko solairuan, ganbaran,

lanerako bulegoaz gain, mahai

jolasak, telebista, ordenagailuak

eta beste dituzte, «egoteko leku

bat da». 

Lotarako prestatuta dagoen

eraikin horretan, beheko solairua

egokituta dago mugikortasun

Erromesen etxea
izatetik, harrera
zentroa izatera
pasa da Zuloaga
Txiki; 2019ko 
abuztuan zabaldu
zituen bere ateak

Eguneko zereginez gain, lasai 
egoteko momentuak ere aurkitzen 

dituzte harreran dauden pertsonek.
Argazkian, Sidi Ethman Sidi Dghaoui

eta Ziko Likofo. I. SAIZAR

arazoak dituzten pertsonentzat. Eta gehienetan,

familiak ere bertan kokatzen dituzte. Une hone-

tan, batetik, bikote bat dago urte eta erdiko haur

batekin, eta bestetik, aniztasun funtzionala duen

mutil bat dago, gurpildun aulkian ibiltzen dena.

Pandemia dela-eta, bakartuta egon behar izaten

dutenentzat ere beheko solairua baliatzen dutela

azaldu du zuzendariak. 

Gainerakoan, logelak unean-unean iristen diren

pertsonen profil motaren arabera banatzen dituz-

te. «Migrazio fluxuak aldatuz doaz, eta pandemiak

berak profilak aldatu egin ditu azken aldian: fami-

lia gutxiago iristen ari dira gaur egun eta bakarrik

datozen emakumeak ere gutxiago dira». Espazio-

ak ere baldintzatzen diela azaldu du Chaconek:

«Gelak handiak eta partekatuak dira, eta estatisti-

koki gizon gehiago etortzen direnez, errazagoa

izaten da gizonezkoen gela osatzea; eta behin gi-

zon bat gela batera bideratzen badugu, gela gizo-

nekin betetzen dugu eta alderantziz». 

Bakoitza lantzen

«Pertsona bakoitza mundu bat da», dio Zuloaga

Txikiko zuzendariak. Bakoitzaren errealitateari

arreta pixka bat eskaintzen saiatzen dira: «Pertso-

na hauek daukaten egoera administratiboak asko

baldintzatzen ditu, baina norberaren kezkei, go-

goetei eta bestelako egoerei kasu egiten saiatzen

gara». Errefuxiatuak Zuloaga Txikira iristen dire-

ASTEKO GAIA 

nean, ezagutu eta seguru sentiaraztea bilatzen

dute. «Pertsona asko motxila pisutsu batekin iris-

ten dira, eta segurtasun falta eta mesfidantza han-

diarekin», kontatu du. «Erakutsi nahi izaten diegu

laguntzeko prest gaudela, eta inguruan ere, zen-

troan bertan, laguntzeko gaudela». 

Elkarbizitzarako espazioak sortzen dituzte, «bi-

zikidetza dago Zuloaga Txikiren oinarrian». Zen-

trora iristen diren momentutik argi uzten diete Zu-

loaga Txiki denen artean eraikitzen duten zerbait

dela. Esaterako, txandak egiten dituzte otorduak

egiteko eta bakoitzak, gainerakoan, bere egune-

rokoa du: jaiki, gosaldu, klasera joan, bazkaldu, ki-

rola edo gustuko ekintzaren bat egin, afaldu eta

ohera. 

Aldian-aldian, jarduera bateratuak ere egiten di-

tuztela kontatu du Chaconek; esaterako, orain oi-

lategirik ez duten arren, guztien artean zaindu

izan dute, edota instalazioetan konponketaren

bat egin behar izaten denetan, denen artean egi-

ten dute. 

Ohikoena da zentroan dauden pertsonak aste-

gunetan ikastera joatea. Gehienek gaztelania kla-

seak jasotzen dituzte EPAn, baina hizkuntzaz

gain, bestelako formazioak ere egiten dituzte To-

losako ikastetxean. 

Aldi baterako bizilekua

Zuloaga Txikira aldi baterako etortzen dira migra-

ASTEKO GAIA 

Asteartean, Beatriz Artolaza-
bal Berdintasun, Justizia eta
Gizarte Politiketarako sailbu-
ruaren bisita izan zuten Zulo-
aga Txikin. Xabier Legarreta
bere saileko Migrazio eta Asi-
loko zuzendaria, Olatz Peon
Tolosako alkatea eta Patricia
Barcena CEAR-Euskadiko zu-
zendaria ere bertan izan ziren.
Adierazpenak egin ostean, ins-
talazioak ikusteko bisita egin
zuten. I. SAIZAR

tzaile, errefuxiatu eta aberrigabeak. Egonaldiaren

bataz bestekoa lau hilabete inguru izan ohi direla

zehaztu du zuzendariak, baina badira bi aste egin-

da joaten direnak edota zortzi hilabete pasatzen

dituztenak ere. «Egoera administratiboaren edo

asilo espedientearen egoeraren menpe dago guz-

tia», azaldu du. 

Oro har, iritsi berritan, lehen etapa igarotzen

dute Zuloaga Txikin, asiloa eskatuta edota eska-

tzear daudenak dira asko, baina asiloa ukatu die-

tenak eta egoera zaurgarrian daudenak ere har-

tzen dituzte harreran. «Asilo eskaera, esaterako,

kontu oso luzea da, batzuk txartel gorria eta lan

baimena ere lortzen dituzte lan

merkatuan sartzeko, baina ez dute

guztiek lortzen». 

Euskal Herrira iristean, CEAR-

Euskadik EAEko hiru hiriburutan

ditu egoitzak, eta horietara bidera-

tzen dira. Gizarte langileek kasuak

aztertu eta bakoitza bere lekura bi-

deratzen dute: «Egindako azterke-

taren arabera, gure zentroetako ba-

tean sartzeko aukera ematen zaie, eta profilaren,

erabilgarritasunaren eta plaza hutsen arabera era-

bakitzen dugu non egongo den aurrerantzean».

Azterketa horretan, guztia hartzen dute kontuan,

aurrez non egon den, senideren bat gertu baduen

edota pertsona horren benetako errealitatea zein

den. 

Tutoretzapeko pisuak

Zuloaga Txikiren ardura CEAR-Euskadik eramaten

duen moduan, Tolosan aurkitzen diren tutoretza-

peko pisuak CEAR erakundeak eramaten ditu. «Bi

erakunde ezberdin, baina elkarren osagarri gara»,

azaldu du Chaconek. Kasu honetan,

CEARek Espainiako ministerioaren

harrera programa jarraitzen du. To-

losan, guztira, hiru etxebizitza di-

tuzte eta 14 errefuxiaturentzat le-

kua dute. EAEn, zehazki, tutoretza-

peko pisuetan 198 plaza dituzte.

Etxebizitza horiek ere, «nazioarteko

babesaren eskatzaileen profiletara

eta beharretara» egokitzen dituzte.

Lehen etapa 
igarotzen dute
Zuloaga Txikin,
asiloa eskatuta
edota eskatzear
daudenak 
dira asko

A berrigabea da, eta eskaera eginda du.

Sahararra izatez, Mauritaniara egin

zuen lehenik bidea eta handik Kanaria

Handira, itsasoz. Kalean geratu zen iri-

tsi zenean, eta kontatu du ez zela inolako Gobernuz

Kanpoko Erakundeetara joan, ezta poliziarengana

ere. Kanaria Handian bi egun egin zituen. Dioenez,

pertsona batek itsasontzirako txartel bat ordaindu

zion Kanaria Handitik Bilbora joateko. «Ez dakit zein

hiri eta herrietatik igaro naizen Bilbora iritsi arte».

Maiatzaren 21etik dago Zuloaga Txikin. Aldi baterako

dago bertan, beste lekuren batean plaza esleitzeko

zain baitago. 

«Hona iristean esperantza da aurkitu dudana, bizi-

tzeko esperantza, nire egoera hobetu daitekeela iku-

si dut», dio Sidi Ethman Sidi Dghaouik. Tolosan duen

asmo nagusia gaztelania ikastea da, «gizartean inte-

gratu ahal izateko eta euskal kultura hobeto ezagu-

tzeko». Lana ere aurkitu nahiko lukeela esan du,

«ondo bizitzeko». 

Egunerokoan pozik bizi da Zuloaga Txikin: «Goize-

an otoitz egiteko esnatzen naiz 06:00etan, eta berri-

ro ohera sartzen naiz; gosaldu ondoren, kirola egiten

dut, gimnasiora ez banoa, korri egitera ateratzea

gustatzen zait; tea hartu, eta gaztelaniako lanak egi-

ten ditut. Bazkaldu ondoren, denbora hartzen dut,

esaterako, telebista ikusteko». 

Gustura sentitzen da Euskal Herrian, hala aitor-

tu du: «Orokorrean beste kulturak ezagutzea

asko gustatzen zait, eta euskal gizartea nahiko

irekia dela esango nuke, positiboki baloratzen

dut». 

Sidi Ethman 
Sidi Dghaoui 
1988AN JAIOA, MENDEBALDEKO SAHARAN. 

B ere herrialdean arazoak zituen neska-la-

gunaren aitarekin, etnia ezberdinekoak

zirelako. Neska-laguna malinke etniakoa

zen eta bera peul etniakoa. Egun batean,

lanean ari zela, neska-lagunaren aitak militarrei deitu

eta eraso egin zioten. Bala-zauriak ditu. 

Bi hilabeteren ondoren, neska-laguna haurdun ge-

ratu zen eta abortatzea erabaki zuten, euren bizitzak

arriskuan egon ez zitezen. Klinika batera joan ziren

eta medikuak pastilla batzuk eman zizkion neskari

abortatu ahal izateko; prozesu hori legez kanpokoa

da Ginean. Hurrengo egunean, neska hilda agertu

zen, eta, horren ondorioz, Alphak Marokora joatea

erabaki zuen, amaren laguntza ekonomikoarekin. 

2018ko ekainean iritsi zen Espainiara, izenik gogo-

ratzen ez duen leku batera, zodiak ontzi pneumatiko

batean, eta jarraian, Alemaniara joatea erabaki zuen.

2020ko urtarrilean Alemaniatik alde egin eta zodia-

kean ezagutu zuen gazte batekin harremanetan jarri

eta Segoviara iritsi zen. 

Bi hilabeteren ostean, Madrilera joan zen. Kalean

egiten zuen lo eta bide batez, gaztelaniako ikastaro

batean hasi zen. Alarma egoera iristean, kiroldegi

batean lo egiteko leku bat lortu zuen. Madrilen zela,

poliziarekin hitzordua egitea kostatzen ari zitzaion

eta Euskal Herrira etortzea erabaki zuen, hitzorduak

lortzea errazagoa zelako. Maiatzaren 25ean iritsi zen

Zuloaga Txikira. 

«Oso ondo nago hemen, lasai aurkitzen naiz», dio

Alpha Mamdou Diallok. Asiloa eskatuta du eta onar-

tu edo ukatuko dioten zain dago: «Ez dakit zenbat

denbora pasako duten erantzuna emateko, eta bitar-

tean hemen jarraitzea da nire asmoa». 

«CEAR-Euskadik asko lagundu dit honetan guz-

tian. Hona etorri aurretik kalean nengoen, eta orain

lotarako eta jateko leku bat dut», dio, irribarre bate-

kin. Egunero zeregin ezberdinak izaten dituzte ater-

petxean, «txandak egiten ditugu sukaldean, eta bai-

ta garbiketan ere, otorduak amaitu ostean gauzak

garbitzeko». Arratsaldero, gainera, gaztelania ikas-

tera joaten da EPAra, 18:00etatik 20:00etara bitarte-

an. 

Alpha 
Mamdou 

Diallo 
1999AN JAIOA, GINEAN. 

G ay da, eta Kongon homosexuala izateak

jazarpena, kartzelara bidaltzea edota

heriotza ekar lezake. 2017ko uztailean

Kongotik irtetea erabaki zuen. Pertsona

batzuei ordaindu zien herrialdez herrialde eraman

zezaten. Kamerunera joan zen lehenik, handik Nige-

riara, Burkina Fasora, Malira, Aljeriara eta Marokora.

Hilabete inguru iraun zuen bidaiak. Marokon zodiak

bat hartu zuen eta Almeriako portura iritsi zen,

2017ko abuztuaren 29an. 

Almeriatik Madrilgo laguntza humanitarioko zen-

tro batera eraman zuten, Miraflores aterpetxera, eta

han hamar egunez egon zen. Ondoren, bere boron-

datez Frantziara joatea erabaki zuen. Urtebete ingu-

ru egin zuen han, eta nazioarteko babesa eskatu

zuen. 2018ko irailaren 20an Espainiara itzuli zen. Asi-

loa ukatu diote. Zuloaga Txikin dago egun, pertsona

zaurgarria delako eta bere errealitatea lantzea beha-

rrezkoa delako. 

«Pozik nago hemen, lasai», dio Ziko Likofok. «Le-

hen ez nuen gaztelaniaz ez ulertu, ezta hitz egiten

ere, eta orain, egunero klasera joaten naizenez, ikas-

ten ari naiz eta ikasten jarraitu nahiko nuke; ikastea

oso garrantzitsua da bizitzarako», gehitu du. Azken

bi urteetan Bilbon bizi izan da, eta duela lau hilabete

eta bi aste iritsi zen Tolosara, Zuloaga Txikira, CEAR-

Euskadiren bidez. 

Bilbon zegoela, ikasten ari zen; iturgintzako eta

garbiketako kurtsoak egin zituen. «Orain, egunero

EPAra joaten naiz ikastera, eta aste honetan, esteti-

kako azterketa bat izan dut Donostian, nire herrial-

dean esperientzia banuelako estetika munduan»,

kontatu du. «Lanbidera ere deitzen dut, lan egin nahi

dudalako eta esperientzia badudalako, baina ez dau-

kat paperik, poliziak txartel gorria kendu egin baitzi-

dan 2019an». Pasaportea da lortu duena: «Kongoko

enbaxadaren bidez lortu dut pasaportea; urtebete

eta bi aste behar izan ditut lortzeko». 

Aurrera begira asmo nagusia gaztelania gehiago

ikastea da, eta paperak lortzen baditu, lan egitea.

«Hemen bizitzen jarraitu nahiko nuke, Tolosan, asko

gustatzen zait, pozik eta lasai bizi nahi dut». 

Ziko 
Likofo 
1999AN JAIOA, KONGON. 

«Gatazkak bitartekaritzaren
bitartez konpontzea 
sustatu behar dugu»

A inhoa Orrantia Balado Kontsumitzaileen

Informaziorako Tolosaldeko Udal Bulego-

ko (KIUB) arduraduna da. Pandemiaren

ondorioz bere jarduera nabarmen handitu da.

Urtebete baino gehiago igaro da COVID-19aren

ondorioz larrialdi egoera ezarri zenetik. Nola era-

gin du horrek guztiak kontsumoaren arloan?

Pandemiak aurrekaririk gabeko zurrunbiloa ekarri

du: itxierak, bertan behera edo etenda geratutako

prestazioak, eteteak, bete gabeko edo bete ezinez-

ko konpromisoak, etengabeko arau-aldaketak, etab.

Kontsumo alorreko beste krisi batzuetan sektore

edo jarduera ekonomiko jakin bati edo batzuei bu-

ruzkoak ziren sortutako arazoak. Baina kasu horie-

tan ez bezala, oraingoan biztanle guztiei eta ia sek-

tore ekonomiko guztiei eragin die. Gainera, kasu as-

kotan ez da errudunik egon, baina bai kaltetuak.

Izan ere, ondasun edo zerbitzuen kontzeptuan or-

daindu zutena linbo batean geratzen zela ikusi bai-

tute, prestazioa ere ez zutelako jasotzen.

Nabaritu al duzue Tolosaldeko Kontsumitzaile-

en Informaziorako Udal Bulegoan?

Jakina. Herritar askok ez zekiten zer egin, nola eta

nora jo egoera horretan. Eta, testuinguru horretan,

KIUBa erreferente izan da haientzat, doako zerbitzu

publiko, hurbil eta inpartziala delako, orientazio eta

aholkularitza juridiko-legala jasotzeko, eta, gainera,

arreta erabat pertsonalizatua ematen duelako.

Gure jarduera esponentzialki handitu da, eta hori

erronka handia izan da. Baliabide material eta giza

baliabide berberak izanik, 1.400 eskaerari baino

gehiagori erantzun diegu. Eskaera horri erantzun

ahal izateko, aurrez aurreko arreta emateari utzi be-

har izan diogu, eta jakin badakigu, hala ere, ezin izan

garela herritar guztiengana iritsi. 

Zer kontsulta mota izan dira ohikoenak denbora

horretan guztian?

Kontsulta ohikoenak telefonia eta telekomunikazio,

ostalaritza, turismo eta garraio, merkataritza elek-

troniko, finantza, aseguru eta osasun alorrei buruz-

koak izan dira. Arreta eskaera gehienak mugen

itxieraren, mugikortasun-murrizketen eta hegan

egiteko debekuaren ondorioz sortu dira; izan ere,

debeku horiek, bertan behera utzi zituzten zerbitzu

asko eta asko: pakete turistiko osoak, bidaiak, he-

galdiak, kontzertuak, etab.

Irakurri elkarrizketa 
osorik QR kodea baliatuta.

Kontsumo Alorreko arazo edo zalantzaren

berri emateko, edo hitzordua eskatzeko:

616 647 835 | kontsumoa@tolosaldea.eus
tolosaldeagaratzen.eus

H ala iruditzen zait. Ez da moda baten kontua, natu-

rarekiko maitasun zintzo batena baizik. Theodore

Roszak (1933-2011) idazle txekiarrak zera esan

zuen behin: «Mundu guztiak Asisko San Frantziskok beza-

la natura maitatuko balu, ez litzateke arazo ekologikorik

izango». Azkenean, ekologia naturarenganako maitasuna

da batez ere.

Gaur egun gure planetak pairatzen dituen arazo ekologi-

ko larriak, neurri handi batean, natura gaizki tratatzen du-

gulako gertatzen dira, gure bizimolde hedonistagatik,

gure egoismoa asetzeko asmoz sortutakoa harraparitzen duena. Gure gizartea-

ren gaitz ekologikoak neurrigabekeriaren eta giza gutiziaren ondorio dira. Bene-

tako ekologiaren hasieran, koherentziaz jokatzen dugu inguratzen gaituen ingu-

rune naturalarekiko. Erraza da ekologista izatea eta mugimendu sozial honen

ekimenik ikusgarrienetan izena ematea, gaur egun oso beharrezkoa baita. Ez da

hain erraza ekologikoki bizitzea, zure esku dagoena behar bezala zaintzea, ingu-

rumena errespetatzen duen estilo soil batekin bizitzea.

Txotxolokeria dirudien arren, iruditzen zait lehen arau ekologikoa ez zikintzea

dela. Ez al da ekologikoagoa ez zikintzea, zikindu duguna garbitzea baino? Gure

ibaiertzetan pentsatzen dut, zakurrek uzten dizkiguten «oparietan», kontrolik

gabeko isurietan… Anton Chejoven (1860-1904) testu interesgarria, XIX. mende-

aren amaieran, gaur egun Lur planetan gertatzen ari denaren deskribapen argia

da: «Gizakia arrazoiz hornitua izan da, sortzeko ahalmenaz, eman zaiona areago-

tu ahal izateko. Baina orain arte ez da sortzaile bat izan, suntsitzaile bat besterik

ez. Basoak desagertzen ari dira, ibaiak agortzen, bizitza basatia iraungitzen, kli-

ma hondatzen eta lurra gero eta pobreago eta itsusiago bihurtzen».

Mundu osoak dituen ingurumen-arazo larriei konponbide azkarra ematen ez

badiegu, gero eta biziezinagoa izango da. Gure baliabideetatik haratago bizi

gara. Lurraren aberastasun zoragarri eta ordezkaezinak ahitzen ari den bizimo-

dua garatu dugu, etorkizuneko belaunaldien etorkizunean pentsatu gabe. Ahale-

gin irudimentsua egin behar dugu ekologiaren arloan, bestela lurra eskuartean

hautsiko zaigu eta gu izango gara, zalantzarik gabe, lehenengo biktimak.

JOSE AGUSTIN
ARRIETA 

EGIGUREN 
ERRETIRODUNA

Ekologia 
ez da moda bat

Txotxolokeria
dirudien arren,
iruditzen zait
lehen arau 
ekologikoa ez
zikintzea dela.
Ez al da 
ekologikoagoa
ez zikintzea, 
zikindu duguna
garbitzea
baino?

Pandemia mundial bat
ez denez izan nahikoa,
argiaren igoerak
hustu digu poltsikoa.
Ordubitatik seitara
prestatu behar, mahaikoa;
labadora merkeena
goizeko lauretakoa.
Nahiz gurea berez izan
mundu demokratikoa,
aurpegira barrez ari
zaizkigu, ta betikoa.
Boteretik bota behar
jende guztiz zinikoa.

Aurpegira barrez
Doinua ETAren su etenetik

MADDI ETXEBERRIA
HARITUZ-EKO KIDEA

LARRAUL
IKUSKIZUNA

Suak harrotuz ikuskizuna. Solsti-
zio, ohiturak eta emakumeen lana
azpimarratzeko ibilbide antzez-
tua. Izena ematea derrigorrezkoa
da: 634 289 327 edo kultura@la-
rraul.eus. Hamar pertsonako tal-
deak egingo dira.  

TOLOSA
IKASTAROA

Haurrentzako masajea, Amarozko
auzo-etxean. Informazio gehiago:
629 43 32 50, Ainhoa Kolomo.
ANTZERKIA

19:00. La Fierecilla obra, kultur
etxeko antzerki taldearen eskutik.
LIBURU AURKEZPENA

19:00. Antxon Elosegui. Desgra-
nando una vida. Conversaciones
con Joxemari Iturralde liburuaren
aurkezpena. Liburu honen sal-
mentatik lortutako irabaziak Zu-
tani elkartera bdieratuko dira.
Elkartasunaren bitartez, eta justi-
zia soziala helburu, pobrezia eta
bazterkeria egoeran dauden he-
rritarrei laguntzeko egiten duten
lana babesteko. Informazio gu-
neak: Babel liburu-denda eta

Aranguren arropa-denda. Topic-
en izango da liburu aurkezpena.

ZIZRUKIL
DANTZA EMANALDIA

18:30. Ikasturtean zehar ikasita-
koa erakutsiko dute Bukalai dan-
tza taldeko kideek, Joxe Arregi
plazan. Gonbidapenak eskuragarri
daude udal bulegoetan.

LARUNBATA
EKAINAK 19

ADUNA
TOLOSALDEKO BERTSOLARI 

GAZTEEN SAIOA

11:30. Ane Zubia, Aratz Arzelus,
Asier Arteaga, Beñat Mateos, Eki
Manteorena, Erik Aranzabal, Izar
Zelarain, Jon Mendiluze eta Oibar
Olano. Gai-jartzailea: Garoa Lizar-
tza. Elordi plazan.

AMASA
ERAKUSKETA ETA BERTSO 

SAIO BEREZIA

19:00. Erakusketa eta bertso saio
berezia. Orainmenean. Bertsolari-

OSTIRALA
EKAINAK 18

ALEGIA
KALE ZINEMA

22:15. Agur Etxebeste filma, Kale-
beherako frontoian.

BERROBI
KULTURALDIA

19:00. Barry Manley irlandarraren
bakarrizketa saioa. 60 urte bete-
tzera noa. Sarrerak 3 euroko kos-
tua du, edaria barne. Izena eman
behar da. Solastokin.
16:00-20:00. IV. Atzeko txokoko
esku pilota txapelketa.

BIDANIA-GOIATZ
KONTZERTUA

18:00. Trikitrixa, pandero, ukelele
eta gitarra ikasleen kontzertua.
Bidaniko eskolako patioan.

IBARRA
GAZTE FESTAK

18:00. Alurren dantza emanaldia,
Ibarrako plazan. 
22:00. Bassagain-en kontzertua,
Ibarrako plazan.

IRURA
ERAKUSTALDIA

18:00. Irurako dantzari txikien
erakustaldia. Ikasturtean zehar
ikasitakoa aurkeztuko dute. Gon-
bidapena eskatzen du. Lats dan-
tza taldeak antolatuta, San Migel
plazan.
BAKARRIZKETA

19:00. Euskañolitis Oihan Vega-
ren bakarrizketa. Telebistako aur-
kezleak, euskararen erabileraren
inguruko hausnarketa egitera
gonbidatzen du bakarrizketa di-
bertigarri eta ironiko honekin,
musikaz, kantuez eta zineaz la-
gunduta. Euskaraz, publiko guz-
tiari zuzenduta, gonbidapena
eskatzen du. San Migel plazan.

tzaren genealogia feministak. Gai
jartzailea: Amaia Agirre. Bertsola-
riak: Oihana Iguaran, Oihana
Arana eta Eli Pagola. Sarrera
doan, Amasako elizan.

ANOETA
HAUR IKUSKIZUNA

17:00. Musikarium haur ikuski-
zuna. Gonbidapenak Gaztelekuan
eskuratu daitezke. Mikelasagasti
auditoriumean.

ASTEASU
KONTZERTUA

19:00. Udaletxeko ikus-entzu-
nezko gelan klarinete kontzertua
emango dute. Andoaingo musika
eskolako klarinete laukotearen
kontzertua izango da eta tartean
bi asteasuarrek hartuko dute
parte.

BERROBI
KULTURALDIA

08:30. Erroizpera igoera, plazatik
abiatuta. 

IBARRA
GAZTE FESTAK

10:30. 3x3 futbol saioa, San Ina-
zioko futbol zelaian. LH3tik
DBH2ra bitartekoei zuzendurik.
17:30. Gazte jolasak, Ibarrako pla-
zan. 
22:00. Heldoil-en kontzertua, Iba-
rrako plazan.

IRURA
MUSIKA ZUZENEAN

18:00. Basagain sound sistem. Pu-
bliko guztiari zuzendua. Errekalde
tabernak antolatuta, tabernako te-
rrazan.

LIZARTZA
IRTEERA

Lizartzako ondare historikoa.
Axurdiora igoera. 
09:00. Lizartzako plazatik Axur-
dariora. Historiarreaz, floraz, fau-
naz, mitologiaz, haitzuloez,
kastaz... 
16:30. Plazan, Historiaurreko tai-
lerra: historiaurreko materiala,

sua egin, arkuekin ehizatu... 
Horrez gain, Mendi solidarioen es-
kutik, ibilaldi inklusiboetarako aul-
kiaren aurkezpena.

TOLOSA
INFORMAZIO PUNTUA

Antxon Elosegui. Desgranando
una vida. Conversaciones con Jo-
xemari Iturralde liburuari buruzko
informazio puntua. Liburu honen
salmentatik lortutako irabaziak
Zutani elkartera bdieratuko dira.
Elkartasunaren bitartez (eta justi-
zia soziala helburu) pobrezia eta
bazterkeria egoeran dauden he-
rritarrei laguntzeko egiten duten
lana babesteko. Trianguloa pla-
zan.
PENTATLOIA

17:00. II. Mahala Binakako Euskal
Pentatloia. Finala. Zezen plazan.
*Irakurri erreportajea 26-29 orrie-
tan.
KONTZERTUA

19:00. Verde Pratoren kontzertua,
Bonberenean. Sarrerak 8 euroko
kostua izango du.
KULTURA PLAZARA

19:30. Frontona antzezlana, Herri-

kide ikastetxeko pilotalekuan (San
Frantzisko pasealekua). Sarrerak
www.kulturaplazara.eus atarian
salgai.

IGANDEA
EKAINAK 20

ALKIZA
GRAPH-IK!

11:00. Carmen Aduriz artistaren
erakusketaren inaugurazioa. 
12:00. Eñaut Zubizarretaren kon-
tzertua, Ur Mara museoan. 
Sarrera dohainik da baina leku
muga dagoenez, izena eman be-
harko da ur.alkiza@gmail.com hel-
bidera idatzita.

AMASA-VILLABONA
DANTZA ETA MEDIAZIO SAIOA

19:00. GenEroa Kimua Dantza Ko-
lektiboaren lanaren aurre-estrei-
naldia. GenEro ikuspegiaren
inguruko lanketa, originala bezain
berritzailea den dantza ikuskizun
eta mediazio parte-hartzaile
bidez. Errebote plazan, euria egi-
nez gero frontoian.

ZINEMA

BORRAR EL HISTORIAL

Larunbata eta igandea (19:00).    
Tolosa, Leidor. 

LA CASA DEL CARACOL

Larunbata, igandea eta 
astelehena (19:30).  

Amasa-Villabona, Gurea. 

BALLERINA

Igandea (12:00). 
Gurea, Amasa-Villabona.

URTZEN

Astelehena (19:00)
Leidor, Tolosa.

ANOETA
ANTZERKIA

18:00. Panpina antzezlana, Kami-
kaz kolektiboaren eskutik. Gonbi-
dapenak liburutegian eskuratu
daitezke. Mikelasagasti audito-
rioan eskainiko da.

IBARRA
GAZTE FESTAK

14:00. Bertso saioa, Uzturpe ikas-
tolan: Aitor Tatiegi, Aroa Arrizu-
bieta eta Bittor Altube. 
Ondoren. Bingoa.  
18:30. Katarsiaren kontzertua, Uz-
turpe ikastolan.

ASTELEHENA
EKAINAK 21

TOLOSA
ELKARRETARATZEA

12:00. Pentsionisten elkarretara-
tzea udaletxe aurrean, pentsio
duinak eskatzeko. Ikasturteko
azken kontzentrazioa izango da.
ODOL EMATEA

16:30. Gipuzkoako Odol Emaileek

deituriko hitzordua. Aurretik
txanda hartzea beharrezkoa da,
telefonoz, odol emaileen elkar-
tean:  900 303 404.
HITZALDIA

18:30. Haurtzaroa eta nerabeza-
roa koronabirus garaian. Miren
Camison Goienetxea (Filosofian
eta Haur Hezkuntzan lizentziatua,
haur-prebentzioan aditua) eta
Sergio Paniagua Vasquez (Medi-
kua. Kirurgia orokorrean eta me-
dikuntza naturalean aditua).
Santa Maria parrokiko lokalean.

ZIZURKIL
PILOTA CAMPUSA

09:30-13:00. Ziotza pilota eskola-
ren campusa. Ziotzako pilotariek
40 euro ordaindu beharko dituzte
eta gainerakoek 50 euro. Izen-
ematea ekainaren 8a bitarte, 606
815000 telefono zenbakian.

OHARRA. Aldizkaria inprentara
bidaltzerako indarrean zegoen
eskualdeko agenda da hona-
koa. Jakina denez COVID-19ak
unean uneko aldaketak sortu
ditzake.

Eneritz Maiz Etxarri

Tolosako zezen plaza final handiaren

zain dago. Pentatloia hartzeko prest.

Biharkoa herri kirolen festa handia izan-

go da: harri-jasotzea, giza proba, aizko-

ra, txingak eta korrika. Emakumezkoetan bi biko-

te, eta gizonezkoetan sei. 17:00etatik aurrera,

Emakumezkoen Laboral Kutxa Saria eta Gizonez-

koen II. Mahala Binakako Euskal Pentatloia jokatu-

ko dira.  

Hiru bikote ziren lehiatzekoak Pentatloiko Labo-

ral Kutxa Sarian, baina aizkorarekin ari zela Clau-

dia  Muñoz lesionatu egin zen. Julia Martinezekin

Bi bikoteren artean jokatuko dute Emakumezkoen Laboral Kutxa
Saria, eta II. Mahala Binakako Euskal Pentatloiko finalean sei bikote
lehiatuko dira, bihar, Tolosako zezen plazan, 17:00etan hasita. 

AGENDA

PREST FINAL
HANDIRAKO

osatzen zuen bikotea, baina lehiatzeko moduan ez

dagoenez, ez dira Tolosan izango. Bi bikoteren ar-

tean jokatuko da finala. Alde batetik, Karmele Gi-

sasola Zelai III.a eta Uxue Ansorregi bikotea, eta

bestetik, Lucia Orbe eta Garazi Arruti.

Lehen aldiz jokatuko da emakumeen pentatloia,

eta ilusioz prestatu dute. Bikote bakoitzak harriari

hogei jasoaldi eman beharko dizkio, eta gutxienez

batek zortzi jasoaldi egin beharko dizkio harri biri-

bilari. Harri-jasotzeko lanetik giza probara pasako

dira, eta bi plaza egin beharko dituzte; bakoitzak

bana. Ostean, aizkorak hartu beharko dituzte bi

AGENDA
A

rgazkiak: JO
SEBA

 U
RRETA

BIZKA
IA

Uxue Ansorregi 
Aranberri

Mendaro (Gipuzkoa). 25 urte. 
1,65 metro eta 

65 kilo.

Karmele Gisasola 
Zenikazelaia ‘Zelaia III.a’ 
Mallabia (Bizkaia). 27 urte. 
1,70 metro eta 
73 kilo.

Garazi Arruti 
Garaizar 

Bilbo (Bizkaia). 35 urte. 
1,58 metro eta 

51 kilo.

Lucia Orbe 
Guisarro 
Getxo (Bizkaia). 32 urte. 
1,67 metro eta 
85 kilo.

enbor 45 hontzako ebakitzeko. Kasu honetan, erdi

bakoitzeko kolpe gutxien ematen dituenak 15 egin

beharko ditu. Txingak hartuta sei plaza egin be-

harko dituzte hiruna plaza eginez, eta bukatzeko

korrika egin beharko dute. Bi kilometro osatu be-

harko dituzte, eta gutxienez bikoteko kide batek

zortzi itzuli eman beharko ditu zezen plazan. Ira-

bazleek Laboral Kutxak emandako saria izango

dute saritzat.

Sei bikoteren artekoa

Gizonezkoen kasuan finalean sei bikoterentzat ze-

goen lekua II. Mahala Binakako Euskal Pentatloian.

Ia duela hilabete jokatu zen kanporaketan hamai-

ka bikotek parte hartu zuten, eta biharko lehiarako

Ioritz Gisasola Zelai IV.a eta Jon Gisasola Zelai V.a

izan ziren lehenak sailkatzen. Atzetik, Jexux Mari

Iruretagoiena Izeta III.a eta Andoni Iruretagoiena

Izeta IV.a izan ziren, eta hirugarren postuan sailka-

tu zen eskualdeko ordezkaria den Iñaki Errazkin

tolosarra, Aratz Mugertzarekin bikotea osatuta.

Kepa Peñagarikano eta Gorka Etxeberria; Mikel

Larrañaga eta Jon Unanue Goenatxo III.a, eta Ja-

goba Otaegi eta Luis Txapartegi dira beste hiru bi-

kote sailkatuak. 

Kanporaketan finalean egin beharko dituzten la-

nen erdiak egin zituzten. Bihar, harri-jasotzen 40

jasoaldi egin beharko dituzte, eta gutxien jasotzen

duenak 16 jasoaldi behintzat eman beharko dizkio

harri biribilari. Giza proban lau plaza egin beharko

dituzte, hau da, bina plaza. Aizkoran lau kana-erdi-

ko ebaki beharko dituzte, eta erdi bakoitzeko gu-

txienez 15 golpe eman beharko ditu kirolari bakoi-

tzak. Ostean, txingekin zortzi plaza egin beharko

dituzte, launa plazatan banatuta. Bukatzeko, herri

kirolari guztiek zezen plazan bueltaka korrika aritu

beharko dute lau kilometroak osatu arte. Gutxiena

egiten dituenak 16 itzuli eman beharko ditu.

Bi finalak publikorik gabe egingo dira, baina te-

lebistaz zuzenean ikusteko aukera izango da

oraingoan; behin amaituta, ATARIA-k albistea

emango du, ataria.eus webgunean.

GARAZI ARRUTI  
HERRI KIROLARIA

Zein gorputzaldirekin zaude? 

Jada urduri eta azken astea deskantsua hartzen. En-

trenamendu aldetik egin beharreko guztia eginda

dago, eta deskantsatzea baino ez zaigu geratzen. Ea

lan ona egiten dugun.

Azken astean egindakoak ez du askorako balioko.

Hori da. Teknika pixka bat landu edo korrika egitea

da, gorputza aktibatzeko.

Zenbat denbora daramazue proba prestatzen?

Gutxi gorabehera duela urtebete hasi nintzen harri-

jasotzen, aizkoran,... pixka bat ikasten. Hori ikasteko

denbora behar da; aizkoran batez ere. Aizkora ikusi

dut oso zaila dela. Beraz, denbora bat daramat. Jada

pentatloia egingo genuela urtarrila aldera esan ge-

nuen.

Lucia Orberekin osatuko duzu bikotea. Nola molda-

tu zarete?

Ondo. Hasieran beldurtuta. Luciak indar asko dauka,

eta harriarekin oso ondo dabil, baina ez du ikusi aizko-

ra bat bere bizitzan. Bera beldurtuta egon da, eta ni

ere bai, pixka bat. Baina poliki-poliki serio hartu dugu,

eta espero dugu ondo ateratzea.   

Zoritxarrez lesio bat tarteko, azkenean bi bikote

izango zarete.

Pena da. Claudia lesionatu da, eta gainera neska oso

indartsua da eta pena handia ematen digu. Aizkoran

badaki, eta guregana etortzen zen harria jasotzen ari-

tzera. Azkenean batera aritu gara entrenatzen eta ja-

kin genuenean sekulako pena hartu genuen. 

Zelai III.a eta Uxue Ansorregi izango dituzue aurkari.

Hauekin kontuz, ezta?

Karmelek beldurra ematen du [Barreak]. Beste txa-

pelketa batzuetan Karmelerekin askotan egon gara,

eta bera ere urduri jartzen da eta beldurrarekin joaten

da, baina badakit gero plazan asko hazten dela.

Publikorik gabe izango da. Horrela nahiago?

Erakustaldi moduan edo hartuko dugu; intimoagoa den

zerbait moduan. Nik ez dakit benetan zer nahiago du-

dan, baina bai, argi dago publikoa egotea berezia dela.

Batez ere, gure lagunak ezin direla joan eta faltan bota-

ko ditugula; bakarrik gure laguntzailea joan daiteke, or-

duan faltako zaigu gure gertuko jendearen animo hori.

Plazan hazi egiten zaren seinale.

Bai. Behar ditugu animoak eta oihuak, eta hori ez ba-

dago ez dugu dena ematen.

Harri-jasotzea, aizkora, txingak, korrika,... Non

egongo da gakoa?

Aizkoran. Argi eta garbi. Benetan ofiziozko lan bat da,

eta denbora gutxi daramagu ikasten.

Beste probaren bati beldurrik badiozu?

Nik harriari. Badakit ez direla altxaldi asko, baina 50

kilo pisatzen ditut eta asko kostatzen zait. Eta giza

proban ere asko sufritzen dut.

Korrika arin-arin.

Bai. Korrika ondo ibiltzen naiz, baina aurretik egin du-

zun lan guztiak hankak kargatzen dizkizu.

Zer eskatzen diozu biharkoari?

Lan polita egitea, eta akats larririk ez egitea. Batez

ere, urduri ez egotea. Behintzat telebistan ikustean

jendeak ikusi dezala entrenatu dugula, eta lan polita

egin dugula esatea nahiko nuke.

«Gure gertuko
jendearen 
animoak faltako
zaizkigu»

ELKARRIZKETA

a026-029_ataria_Maquetación 1  2021/06/16  10:24  Página 3



29

ELKARRIZKETA

KARMELE GISASOLA, ‘ZELAI III’  
HERRI KIROLARIA

Azken astea nola pasa duzue?

Urduri. Entrenamendu bat edo beste egin dugu baina

deskantsatu ere bai. Egindakoa eginda dago, eta pla-

zan erakutsi beharko da.

Hiru bikote izatekoak zineten, baina azkenean bi

izango zarete.

Bai, azken asteetan Klaudiak aizkorarekin mina hartu

du, eta ebakuntza eta gero ezinezkoa du parte har-

tzea. Batari deitu eta besteari deitu ibili gara, baina

ezinezkoa egin zaigu hirugarren bikotea osatzea.

Froga batzuk egin dituzte, baina hiru astean plazara-

tzeko beste ez.

Uxue Ansorregirekin osatzen duzu bikotea. Zer mo-

duz moldatzen zarete?

Oso ondo. Oso gustura ibili gara elkarrekin entrena-

tzen. Bi egunetik behin ikusi dugu elkar, eta oso erra-

za egin zait berarekin lan egitea. Orain plazan eraku-

tsi beharko dugu zelan moldatu garen etxean. 

Lucia Orbe eta Garazi Arruti aurkariak. Erreferen-

tziarik baduzue?

Beldur pixka bat badaukat. Orain artean, herri kirole-

tan plazaratutakoan txapelketak laburragoak izan

dira, eta bakoitzak bere txanda du, eta ez naiz plaza-

ratu aurkariekin batera. Orain, aldamenean ikusiko di-

tugu gure aurkariak ere nola doazen, eta nerbio ho-

riek kontrolatzea zaila egingo zait. Garazi eta Lucia

oso fuerteak dira. Garazi kirolari bete-betea da, eta

herri kiroletan urte dezente daramatza. Gezurrik ez

noa esatera, beldurra eta errespetua bai ematen

dute, baina ikusiko da.

Tolosako zezen plazan eta begi asko telebistatik be-

gira.

Errespetua ematen du. Sekula ez naiz egon zezen pla-

za batean lehian; sekula pentatloia egin gabe, sekula

aizkoran eta giza proban aritu gabe. Lehengoan izan

ginenean zezen plazan; pena sentitzen dut publikoak

ezin duelako etorri, baina uste dut lasaitua eta dena

dela niretzat. Lehenengo aldi baterako agian hobe pu-

blikorik gabe.

Tristea bada publikorik gabe izatea, ezta?

Bai izugarrizko pena da, eta badakit antolatzaileek

ahalegin guztiak egin dituztela. Atzeratzea ere pen-

tsatu zuten. Guk esan genien erabakitzen zenarekin

aurrera egingo genuela. Pena da eta tristura ematen

dizu.

Pentatloiko probetatik zeri diozu beldurrik handie-

na?

Korrika egiteari. Ez zait gehiegi gustatzen, eta ea nola

iristen garen amaierara.

Gakoa non egongo da?

Nik aizkoran ikusten dut. Bestetik, guri besteei baino

gehiago kostako zaigu harri-jasotzen, baina horrek ez

du esan nahi beti atzean geratuko garenik.

Zer moduz moldatzen zara aizkoran?

Aizkoran ez da ikasten egun batetik bestera. Aizkoran

denbora behar da, teknika asko eskatzen du, eta ez da

indarra bakarrik. Saiatuko naiz ahalik eta ondoen egi-

ten, eta orain artean ikasitakoa erakusten. Hango ner-

bioekin ez dakidana da gauzak ondo aterako diren,

baina saiatuko gara.

«Egindakoa
eginda dago, eta
plazan erakutsi
beharko da»

ZERBITZUAK

EGU
RAL
DIA

OSTIRALA
Giro ezegonkorrak jarraipena izan-
go du. Goizean nahiko giro lasaia
izango da, hodeiak eta ostarteak
tartekatuko direlarik. Arratsaldean
berriz ere bero-hodeiak garatuko
dira eta ekaitzetara joko du, une-
ren batean zaparrada gogorren
bat izan daitekeelarik, txingorra
botatzea baztertu gabe. Haizeak
ipar-ekialdetik joko du eta tenpe-
ratura igo egingo da, 23-24 gradu-
tan joaz goia.

LARUNBATA
Eguraldi ezegonkorra izango
dugu. Egunsentian ekaitzen bat
edo beste izango da, baina goiz
erdirako eguraldi lasaia geratuko
da. Eguraldi lasaiak arratsaldeko
lehen orduak arte iraungo du. Or-
dutik aurrera, bero-hodeiak gara-
tuko dira eta ekaitzetara joko du,
non zaparrada mardulak izango
diren, uneren batean zaparrada
gogorragoren bat izan eta txingo-
rra egitea baztertu gabe. Haizeak
hegotik joko du eta tenperatura
antzeko balioetan mugituko da,
23-24 gradutan joaz goia.

IGANDEA
Giro lasaiagoa. Arratsaldearen erdi
arte, hodeiak eta ostarteak eta
giro nahiko ateria izango ditugu.
Arratsalde erditik aurrera hodeitza
trinkotuko da eta euri zaparrada
txikiren bat edo beste izango
dugu, baina orokorrean ezer gutxi
izango da. Haizeak hego-mende-
baldetik joko du arratsalde erdi
arte. Ordutik aurrera mendebalde-
ra aldatuko da. Tenperatura antze-
ko balioetan edo zertxobait gora-
go: 23-25 gradutan joaz goia.

EKAINAK 18, OSTIRALA
TOLOSA
Egunekoa. Jesus M. Etxebeste. 
Gernikako arbolaren lorategiak, 3. 
943 65 10 40.

EKAINAK 19, LARUNBATA
IBARRA
Egunekoa. Edurne Mujika Martinez. 
Euskal Herria, 3. 943 67 09 15.

EKAINAK 20, IGANDEA
TOLOSA
Egunekoa. Leire Andres Morant. 
Zabalarreta lorategiak, 1. 
943 67 38 49.

EKAINAK 21, ASTELEHENA
IBARRA
Egunekoa. Edurne Mujika Martinez.
Euskal Herria, 3. 
943 67 09 15.

FARMAZIAK

EGUNERO GAUEKO GUARDIAKO
FARMAZIA: TOLOSA. 
LURDES AZPIROZ GALARZA. 
LARRAMENDI, 6. 943 67 51 18.

IKER IBARLUZEA
EGURALDI ADITUA 

ZORION 
AGURRAK

Urtebetzeak, urrezko ezteiak,
ezkontzak, jaioberriak...

Argazkia bi egun lehenago ekarri mesedez

943 65 56 95
ataria@ataria.eus

San Esteban 20
Tolosa

Prezioa
15,50€

45€

51€

Atarikideek
12€
33€
38€

